
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республика мутасын инвестиционнӧй удж йылысь” Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны “Коми Республика мутасын инвестиционнӧй удж йылысь” Коми Республикаса Оланпас збыльмӧдан мераяс йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧ татшӧм вежсьӧмъяс:

1) 1 пунктын:

10 пунктулын “10 №-а содтӧд серти.” кывъяс вежны “10 №-а содтӧд серти;” кывъясӧн;

содтыны татшӧм 11 пунктув:
“11) Коми Республикаса адреснӧй инвестиционнӧй удж лӧсьӧдан да збыльмӧдан пӧрадок 10¹ №-а содтӧд серти”;

2) содтыны 10¹ №-а содтӧд тайӧ шуӧм дорӧ содтӧдын индӧм серти.

2. Коми Республикаса экономика сӧвмӧдан министерстволы:

2013 во ӧшым тӧлысь 1 лунысь оз сёрджык лӧсьӧдны да сетны вынсьӧдӧм вылӧ Коми Республикаса Юралысьӧс вежысьлы – Коми Республикалӧн сьӧм овмӧсса министр В.А. Тукмаковлы нормативнӧй инӧда актъяс дасьтӧм кузя уджалан график Коми Республикаса адреснӧй инвестиционнӧй уджтас збыльмӧдӧм серти (водзӧ – график);

быд тӧлысь сійӧ тӧлысьлӧн 15 лунӧдз 2014 во тӧвшӧр тӧлысь 15 лунсянь заводитӧмӧн сетны Коми Республикаса Юралысьӧс вежысь - Коми Республикалӧн сьӧм овмӧсса министр В.А. Тукмаковлы графикӧ пыртӧм мероприятиеяс збыльмӧдӧм йылысь юӧр.

3. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь - Коми Республикалӧн сьӧм овмӧсса министр В.А. Тукмаковлы.

4. Тайӧ шуӧмыс вынсялӧ сійӧс примитан лунсянь.
Коми Республикаса Юралысь



 
                   В. Гайзер
Сыктывкар

2013 вося вӧльгым тӧлысь 28 лун

443 № 
Коми Республикаса Веськӧдлан котырлӧн

2013 во вӧльгым тӧлысь 28 лунся 443 №-а шуӧм дорӧ

СОДТӦД

“ВЫНСЬӦДӦМА

Коми Республикаса Веськӧдлан котырлӧн

2010 во ӧшым тӧлысь 31 лунся 522 №-а шуӧмӧн

(10¹ №-а содтӧд)

Коми Республикаса адреснӧй  инвестиционнӧй уджтас 

лӧсьӧдан да збыльмӧдан
ПӦРАДОК
I. Панас

1. Тайӧ Пӧрадокыс урчитӧ Коми Республикаса адреснӧй  инвестиционнӧй уджтас лӧсьӧдан да збыльмӧдан пӧрадок, а сідзжӧ  ладмӧдӧ юалӧмъяс, кутшӧмъяс йитчӧны  Коми Республикаса адреснӧй  инвестиционнӧй уджтас лӧсьӧдӧмкӧд да збыльмӧдӧмкӧд (водзӧ – адреснӧй уджтас).

2. Адреснӧй уджтасыс лоӧ сэтшӧм документ, мый индӧ локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын артыштӧм  Коми Республикаса канму эмбур капитальнӧй стрӧйба объектъясӧ сьӧмкуд инвестицияяс вылӧ, а сідзжӧ Коми Республикаса республиканскӧй сьӧмкудйысь сьӧмӧн медшӧр вӧдитчысьяс серти Коми  Республикаса канму уджтасъяс серти муниципальнӧй эмбур объектъяс стрӧитӧм да выльмӧдӧм вылӧ сьӧмкуд ассигнованиеяс юклӧм.

3. Коми Республикаса инвестиционнӧй фондлӧн сьӧмкуд ассигнованиеяс юклӧмыс оз пыр адреснӧй уджтасӧ.

4. Адреснӧй уджтаслӧн инвестиционнӧй ресурс - тайӧ инвестиционнӧй балаяс збыльмӧдан став кадколаст вылӧ адреснӧй уджтасӧ пыртӧм капитальнӧй стрӧйба объектъяс йылысь ӧтувъя юӧр.

5. Адреснӧй уджтас бала лӧсьӧдӧм вылӧ уполномочитӧм Коми Республикаса олӧмӧ пӧртысь власьт органӧн лоӧ Коми Республикаса экономика сӧвмӧдан министерство (водзӧ – уполномочитӧм орган).

II. Адреснӧй уджтас лӧсьӧдан пӧрадок

6. Адреснӧй уджтас баласӧ лӧсьӧдӧны вӧзйӧмъяс подув вылын, мый сетӧны уполномочитӧм органӧ Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадокӧн урчитӧм кадколастӧ сьӧмкуд планируйтан татшӧм субъектъяс:

Коми Республикаса архитектура, стрӧитчӧм да коммунальнӧй овмӧс министерство – Коми Республикаса республиканскӧй сьӧмкудлӧн сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса канму могъяс вылӧ капитальнӧй стрӧйба объектъяс лыддьӧг да Коми Республикаса республиканскӧй сьӧмкудлӧн сьӧм тшӧт весьтӧ субсидияясӧн сетан сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана муниципальнӧй могъяс вылӧ капитальнӧй стрӧйба объектъяс лыддьӧг, мый лӧсьӧдӧны тайӧ Пӧрадоклӧн III юкӧд серти;

Коми Республикаса туй агентство -  Коми Республикаса республиканскӧй сьӧмкудлӧн сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяс лыддьӧг, мый лӧсьӧдӧны тайӧ Пӧрадоклӧн III юкӧд серти;

7. Коми Республикаса архитектура, стрӧитчӧм да коммунальнӧй овмӧс министерство да Коми Республикаса туй агентство сетӧны уполномочитӧм органӧ адреснӧй уджтас балаӧ пыртӧм вылӧ вӧзъяна капитальнӧй стрӧйба быд объект серти татшӧм документъяс:

7.1. Канму могъяс вылӧ капитальнӧй стрӧйба объектъяс серти, сы лыдын Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяс серти: 

1) вуджан объектъяс кузя – инвестиционнӧй балалӧн паспорт форма серти, мый вынсьӧдӧма уполномочитӧм органӧн да йӧзӧдӧма сылӧн официальнӧй сайтын вынсьӧдан лунсянь 10 уджалан лунӧн (водзӧ – инвестиционнӧй балалӧн паспорт);

2) выльысь заводитӧм объектъяс кузя, сы лыдын объектъяс кузя, мый стрӧитӧмсӧ водзын вӧлі сувтӧдӧма:

а) инвестиционнӧй балалӧн паспорт;

б) капитальнӧй вложениеяс вылӧ веськӧдӧм Коми Республикаса республиканскӧй сьӧмкудйысь сьӧм колана мог вылӧ видзӧм вылӧ инвестиционнӧй бала прӧверитан бӧртас йылысь колана экспертнӧй кывкӧртӧдлӧн копия, мый лӧсьӧдӧма Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧн  вынсьӧдӧм пӧрадок серти (4 №-а содтӧд); 

в) проектнӧй документация серти экспертизалӧн колана кывкӧртӧд да инженернӧй изысканиеяслӧн бӧртас копия – кор эм проектнӧй документация сэтшӧм случай дырйи, кор капитальнӧй стрӧйба объектлӧн проектнӧй документация да инженернӧй изысканиеяслысь бӧртасъяс серти позьӧ нуӧдны экспертиза Россия Федерацияса оланпастэчас серти; 

г) инвестиционнӧй балаӧн артыштӧм капитальнӧй стрӧйба объектъяс кузя, кутшӧмъяс серти Россия Федерацияса оланпастэчасӧн урчитӧм пӧрадокӧн оз ков сетны проектнӧй документация серти экспертизалысь кывкӧртӧд да инженернӧй изысканиеяслысь бӧртасъяс, инвестиционнӧй баласа сметнӧй донлӧн збыльлун йылысь колана кывкӧртӧдлӧн копия, мый нуӧдӧма Коми Республикаса Веськӧдлан котырлӧн 2010 во ӧшым тӧлысь 31 лунся 522 №-а шуӧмӧн вынсьӧдӧм пӧрадок серти (6 №-а содтӧд);

7.2. Муниципальнӧй могъяс вылӧ капитальнӧй стрӧйба объектъяс серти:

вуджан объектъяс да выльысь заводитӧм объектъяс кузя – инвестиционнӧй балалӧн паспорт. 

8. Уполномочитӧм орган:

1) примитӧ да пасйӧ документъяс, мый индӧма 6, 7.1 да 7.2 пунктъясын. Документъяс воан кадпасӧн лыддьыссьӧ уполномочитӧм органӧн документъяс пасъян кадпас; 

2) донъялӧ тайӧ Пӧрадоклӧн 6, 7.1 да 7.2 пунктъясын индӧм документъяс  сы серти, лӧсялӧны-ӧ найӧ тайӧ Пӧрадокӧн урчитӧм тырвыйӧлунлӧн, сюрӧслӧн корӧмъяслы, формалы да сетан кадколастлы документъяс воан кадпассянь 5 уджалан лунӧн.

Кор казялӧма, мый документъясыс оз лӧсявны тырвыйӧлунлӧн, сюрӧслӧн корӧмъяслы, формалы да сетан кадколастлы, сэки уполномочитӧм орган мӧдӧдӧ тайӧ Пӧрадоклӧн 6 пунктын индӧм олӧмӧ пӧртысь власьт органъяслы документъяс видлалӧмын ӧткажитӧм йылысь уведомление документъяс воан кадпассянь 7 уджалан лунӧн.

Коми Республикаса олӧмӧ пӧртысь власьт орган, коді пӧлучитіс документъяс видлалӧмын ӧткажитӧм йылысь уведомление, тырмытӧмторъяс бырӧдӧм бӧрын вермӧ выльысь шыӧдчыны тайӧ Пӧрадоклӧн 6 пунктӧн урчитӧм кадысь оз сёрджык; 
 3) оформитӧ форма кузя тайӧ Пӧрадок дорӧ содтӧд серти да мӧдӧдӧ Коми Республикаса сьӧм овмӧс министерствоӧ адреснӧй уджтаслысь бала Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадокӧн урчитӧм кадӧ. 

9. Коми Республикаса сьӧм овмӧс министерство мӧдӧдӧ адреснӧй уджтаслысь бала локтан финансӧвӧй во да планӧвӧй кадколаст вылӧ сьӧмкуд проектировкаяс кузя Веськӧдлан котырлӧн комиссияӧ (водзӧ – Сьӧмкуд комиссия) Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадокӧн урчитӧм кадӧ.

Сьӧмкуд комиссиялӧн решение лоӧ подулӧн, медым пыртны Коми Республикаса сьӧм овмӧс министерствоӧн сьӧмкуд ассигнованиеяслысь лӧсялана мындасӧ локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд балаӧ. 

10. Уполномочитӧм орган:

1) Сьӧмкуд комиссиялӧн сёрнигижӧд воан лунсянь 5 уджалан лунӧн мӧдӧдӧ Коми Республикаса сьӧм овмӧс министерствоӧ Сьӧмкуд комиссияӧн примитӧм решение тӧд вылӧ босьтӧмӧн адреснӧй уджтаслысь бала;

2) локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас вынсьӧдан лунсянь 5 уджалан лунӧн лӧсьӧдӧ да пыртӧ колана ногӧн Коми Республикаса веськӧдлан котырӧ адреснӧй уджтас вынсьӧдӧм йылысь Коми Республикаса Веськӧдлан котырлысь решение бала.

III.  Коми Республикаса республиканскӧй сьӧмкудлӧн сьӧм тшӧт весьтӧ  локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса канму могъяс вылӧ капитальнӧй стрӧйба объектъяслысь лыддьӧг, Коми Республикаса республиканскӧй сьӧмкудйысь субсидияясӧн сетан сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана муниципальнӧй могъяс вылӧ капитальнӧй стрӧйба объектъяслысь лыддьӧг, Коми Республикаса республиканскӧй сьӧмкудлӧн сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяслысь лыддьӧг лӧсьӧдан пӧрадок

11.  Коми Республикаса республиканскӧй сьӧмкудлӧн сьӧм тшӧт весьтӧ  локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса канму могъяс вылӧ капитальнӧй стрӧйба объектъяслысь лыддьӧгсӧ (водзӧ – Коми Республикаса канму могъяс вылӧ объектъяс лыддьӧг) да Коми Республикаса республиканскӧй сьӧмкудйысь субсидияясӧн сетан сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана муниципальнӧй могъяс вылӧ капитальнӧй стрӧйба объектъяслысь лыддьӧгсӧ (водзӧ – Муниципальнӧй могъяс вылӧ объектъяс лыддьӧг) лӧсьӧдӧ Коми Республикаса архитектура, стрӧитчӧм да коммунальнӧй овмӧс министерство Коми Республикаса канму уджтасъяс серти.

12.  Коми Республикаса республиканскӧй сьӧмкудлӧн сьӧм тшӧт весьтӧ локтан финансӧвӧй воын да планӧвӧй кадколастын стрӧитны (выльмӧдны) колана Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяслысь лыддьӧгсӧ (водзӧ – Автомашина туйяс лыддьӧг) лӧсьӧдӧ Коми Республикаса туй агентство шӧр могъяс да могъяс артыштӧмӧн, мый урчитӧма “Транспорт система сӧвмӧдӧм” Коми Республикаса   канму уджтасӧн, мый вынсьӧдӧма Коми Республикаса Веськӧдлан котырлӧн 2011 во ӧшым тӧлысь 30 лунся 650 №-а шуӧмӧн. 

13. Капитальнӧй стрӧйба объектъяс, кутшӧмъясӧс оз йитны (оз вермыны йитны) Коми Республикаса канму эмбурӧ, оз позь пыртны Коми Республикаса канму могъяс вылӧ объектъяс лыддьӧгӧ. 

14. Автомашина туйяс, кутшӧмъясӧс оз йитны (оз вермыны йитны) Коми Республикаса канму эмбурӧ, оз позь пыртны Автомашина туйяс лыддьӧгӧ. 

15. Коми Республикаса канму могъяс вылӧ объектъяс лыддьӧгӧ, Муниципальнӧй могъяс вылӧ объектъяс лыддьӧгӧ да Автомашина туйяс лыддьӧгӧ (водзӧ – Лыддьӧгъяс) пырӧны капитальнӧй стрӧйба объектъяс, кӧні уджсӧ вӧчӧны пӧдрада ногӧн.

16. Тайӧ Пӧрадоклӧн 11 да 12 пунктъясын индӧм лыддьӧгъяссӧ лӧсьӧдӧны форма серти, мый вынсьӧдӧ уполномочитӧм орган да мый йӧзӧдӧны «Ӧтуввез» юӧр да телекоммуникационнӧй везйын сылӧн официальнӧй сайтын вынсьӧдан лунсянь 10 уджалан лунӧн.
17. Коми Республикаса канму могъяс вылӧ объектъяс лыддьӧг да Муниципальнӧй могъяс вылӧ объектъяс лыддьӧг лӧсьӧдӧм вылӧ Коми Републикаса олӧмӧ пӧртысь власьт органъяс, кутшӧмъяс юрнуӧдӧ лӧсялана уджын, быд во Локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадокӧн урчитӧм кадколастӧ сетӧны Коми Республикаса архитектура, стрӧитчӧм да коммунальнӧй овмӧс министерствоӧ вӧзйӧмъяс, медым пыртны адреснӧй уджтас балаӧ Коми Республикаса могъяс вылӧ капитальнӧй стрӧйба объектъяс, мый колӧ стрӧитны (выльмӧдны) локтан финансӧвӧй воын да планӧвӧй кадколастын Коми Республикаса республиканскӧй сьӧмкудлӧн сьӧм тшӧт весьтӧ, да муниципальнӧй могъяс вылӧ капитальнӧй стрӧйба объектъяс, мый колӧ стрӧитны (выльмӧдны) локтан финансӧвӧй воын да планӧвӧй кадколастын сьӧм тшӧт весьтӧ, мый сетӧны субсидияясӧн Коми Республикаса республиканскӧй сьӧмкудйысь, Коми Республикаса канму уджтасъяс серти (водзӧ – вӧзйӧмъяс), татшӧм документъяс пуктӧмӧн:

1) канму могъяс вылӧ капитальнӧй стрӧйба вуджан объектъяс кузя – тайӧ Пӧрадоклӧн 7.1 пунктса 1 пунктув серти;

2) канму могъяс вылӧ капитальнӧй стрӧйба выльысь заводитӧм объектъяс кузя, сы лыдын объектъяс кузя, мый стрӧитӧмсӧ водзын вӧлі сувтӧдӧма, - тайӧ Пӧрадоклӧн 7.1 пунктса 2 пунктув серти;

3) мунициальнӧй могъяс вылӧ капитальнӧй стрӧйба объектъяс кузя - тайӧ Пӧрадоклӧн 7.2 пункт серти.

Вӧзйӧмъясын индӧм капитальнӧй стрӧйба объектъяссӧ колӧ группируйтны критерийяс серти, мый урчитӧма канму да муниципальнӧй могъяс вылӧ капитальнӧй стрӧйба объектъяс ранжируйтан пӧрадокӧн, мый вӧзйӧма, медым пыртны адреснӧй уджтас балаӧ, мый вынсьӧдӧма уполномочитӧм органӧн да мый йӧзӧдӧма сылӧн официальнӧй сайтын «Ӧтуввез» юӧр да телекоммуникационнӧй везйын сійӧс вынсьӧдан лунсянь 10 уджалан лунӧн.

18. Коми Республикаса архитектура, стрӧитчӧм да коммунальнӧй овмӧс министерство:

1) примитӧ да пасйӧ документъяс, мый индӧма тайӧ Пӧрадоклӧн 17 пунктын. Документъяс воан кадпасӧн лыддьысьӧ Коми Республикаса архитектура, стрӧитчӧм да коммунальнӧй овмӧс министерствоӧн документъяс пасъян кадпас;
2) тайӧ Пӧрадоклӧн 17 пунктын индӧм документъяс воан кадпассянь 6 уджалан лунӧн нуӧдӧ водзвыв донъялӧм сы серти, лӧсялӧны-ӧ найӧ тырвыйӧлунлӧн, сюрӧслӧн, формалӧн да сетан кадколастлӧн корӧмъяслы, мый урчитӧма тайӧ Пӧрадоклӧн 17 пунктӧн;
3) тайӧ Пӧрадоклӧн 6 пунктӧн урчитӧм кадколастӧ дасьтӧ да сетӧ уполномочитӧм органӧ:

Коми Республикаса канму могъяс вылӧ объектъяс лыддьӧг, тшӧтш канму могъяс вылӧ капитальнӧй стрӧйба вуджан объектъяс, а сідзжӧ канму могъяс вылӧ капитальнӧй стрӧйба выльысь заводитан объектъяс, сы лыдын объектъяс, мый стрӧитӧмсӧ водзын вӧлі сувтӧдӧма;
Муниципальнӧй могъяс вылӧ объектъяс лыддьӧг.

Коми Республикаса канму могъяс вылӧ объектъяс лыддьӧгӧ капитальнӧй стрӧйба объектъяссӧ пыртӧ Коми Республикаса архитектура, стрӧитчӧм да коммунальнӧй овмӧс министерство сэтшӧм условие дырйи, кор Коми Республикаса олӧмӧ пӧртысь власьт органъяс, кутшӧмъяс юрнуӧдӧны лӧсялана уджын, сетӧны тайӧ Пӧрадоклӧн 17 пунктын индӧм документъяс.

Муниципальнӧй могъяс вылӧ объектъяс лыддьӧгӧ капитальнӧй стрӧйба объектъяссӧ пыртӧ Коми Республикаса архитектура, стрӧитчӧм да коммунальнӧй овмӧс министерство бӧръян критерийяс вылӧ подуласьӧмӧн, мый урчитӧма лӧсялана субсидияяс сетан правилӧясӧн.

19. Лыддьӧгъясӧ вӧзйӧмъяс пыртӧмын ӧткажитӧм йылысь решение примитӧм вылӧ подулӧн лоӧ:

1) инвестиционнӧй балалӧн паспортын:

а) абу инвестиционнӧй балалӧн Коми Республикаса канму уджтасъяслӧн шӧр могъяслы да могъяслы, мый серти артыштӧма сійӧс збыльмӧдны, лӧсялӧм йылысь юӧрыс;
б) абу инвестиционнӧй бала (стрӧйба/объект) сьӧмӧн могмӧдан ыджда, источникъяс да кад йылысь юӧрыс;

в) абу инвестиционнӧй бала (стрӧйба/объект)  збыльмӧдны коланлун йылысь юӧрыс, кытчӧ пырӧ мытшӧд опишитӧм, мый решитӧм вылӧ веськӧдӧма инвестиционнӧй бала (стрӧйба/объект);
2) Коми Республикаса архитектура, стрӧитчӧм да коммунальнӧй овмӧс министерствоӧ капитальнӧй стрӧйба объект пыртӧм йылысь вӧзйӧмсӧ пыртӧма корӧмъяс торкалӧмӧн, мый урчитӧма тайӧ Пӧрадоклӧн 17 пунктӧн.
Коми Республикаса архитектура, стрӧитчӧм да коммунальнӧй овмӧс министерство документъяс  водзвыв донъялан помшуӧмъяс серти, мый нуӧдӧма 18 пунктлӧн 2 пунктув серти, 10 уджалан лунӧн тайӧ Пӧрадоклӧн 17 пунктын индӧм документъяс воан кадпассянь арталӧмӧн мӧдӧдӧ гижӧмӧн уведомление Коми Республикаса олӧмӧ пӧртысь власьт органӧ, коді юрнуӧдӧ лӧсялана уджын, коді сетіс вӧзйӧмсӧ, мый серти примитӧма Лыддьӧгъясӧ пыртӧмын ӧтажитӧм йылысь решение.

Коми Республикаса олӧмӧ пӧртысь власьт орган, коді юрнуӧдӧ лӧсялана уджын, коді сетіс вӧзйӧмсӧ, мый серти примитӧма Лыддьӧгъясӧ пыртӧмын ӧтажитӧм йылысь решение, тырмытӧмторъяс бырӧдӧм бӧрын вермас выльысь шыӧдчыны тайӧ Пӧрадоклӧн 17 пунктӧн урчитӧм кадысь оз сёрджык.
20. Коми Республикаса туй агентство Автомашина туйяс лыддьӧг лӧсьӧдӧм могысь гижӧ документъяс, мый индӧма тайӧ Пӧрадоклӧн 7.1 пунктын, да сетӧ найӧс уполномочитӧм органӧ Автомашина туйяс лыддьӧгӧн тшӧтш тайӧ Пӧрадоклон 6 пунктӧн урчитӧм кадӧ.

Автомашина туйяс лыддьӧгӧ Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяс пыртӧ Коми Республикаса туй агентство.
IV. Адреснӧй уджтас збыльмӧдан пӧрадок 

21. Адреснӧй уджтас збыльмӧдсьӧ сьӧмкуд средствоясӧн медшӧр вӧдитчысьясӧн. 

22. Вынсьӧдӧм адреснӧй уджтасыс лоӧ подулӧн, медым инавны канму могъяс вылӧ вузӧс вайӧм, уджъяс вӧчӧм да услугаяс сетӧм вылӧ заказъяс Россия Федерацияса оланпастэчас серти.

23. Адреснӧй уджтасӧ вежсьӧмъяссӧ пыртӧ уполномочитӧм орган Коми Республикаса сьӧм овмӧс министерствокӧд сӧгласуйтӧмӧн сьӧмкуд средствоясӧн медшӧр вӧдитчысьяслӧн вӧзйӧмъяс вылӧ подуласьӧмӧн. 

24. Адреснӧй уджтасӧ вежсьӧмъяс, медым пыртны вежсьӧмъяс своднӧй сьӧмкуд гижӧдӧ, пыртӧны своднӧй сьӧмкуд гижӧдӧ лӧсялана вежсьӧмъяс пыртӧм бӧрын, мый вӧчӧны колана ногӧн сьӧмкуд сьӧмӧн медшӧр вӧдитчысьяслӧн вӧзйӧмъяс серти татшӧм случайяс дырйи:

1) адреснӧй уджтасӧ пыртӧм стрӧйбаяс да объектъяс кузя капитальнӧй стрӧйба объектъясӧ сьӧмкуд инвестицияяс выльысь юклыны коланлун дырйи;

2) лӧсялана финансӧвӧй воын да планӧвӧй кадколастын капитальнӧй стрӧйба объектъясӧ сьӧмкуд инвестицияяс ыджда вежсьӧм дырйи;

3) медшӧр вӧдитчысьяслӧн вежсьӧм либӧ уджмогъяс (могъяс) (налӧн ведомствоувса учреждениеяс) вежсьӧм дырйи;
 4) муниципальнӧй эмбур объектъяс стрӧитӧм да выльмӧдӧм вылӧ Коми Республикаса республиканскӧй сьӧмкудйысь субсидияяс сетӧм (юклӧм) йылысь, примитӧм решениеясӧ вежсьӧмъяс пыртӧм йылысь Коми Республикаса Веськӧдлан котырлӧн нормативнӧй инӧда актъяс примитӧм дырйи.

V. Адреснӧй уджтас збыльмӧдан мониторинг нуӧдан, адреснӧй уджтаслысь юӧр ресурс лӧсьӧдан да нуӧдан пӧрадок

25. Адреснӧй уджтас збыльмӧдан мониторинг нуӧдсьӧ уполномочитӧм органӧн лӧсялана финансӧвӧй воын быд квартал. 

26. Сьӧмӧн медшӧр вӧдитчысьяс быд квартал, отчётнӧй квартал бӧрся тӧлысьлӧн 20 лунысь оз сёрджык (урасьӧм тӧлысь 1 лунысь оз сёрджык – отчётнӧй кадколастлӧн помшуӧмъяс серти) сетӧны уполномочитӧм органӧ адреснӧй уджтасӧ пыртӧм инвестиционнӧй балаяс збыльмӧдӧм йылысь юӧр формаяс да лыддьӧг серти, мый вынсьӧдӧма уполномочитӧм органӧн да мый йӧзӧдӧма сылӧн официальнӧй сайтын «Ӧтуввез» юӧр да телекоммуникационнӧй везйын вынсьӧдан лунсянь 10 уджалан лунӧн.

27. Уполномочитӧм  орган:

1) оформитӧ адреснӧй уджтас збыльмӧдан мониторинглӧн помшуӧмъяс серти своднӧй отчёт;

2) быд квартал, отчётнӧй квартал бӧрся тӧлысьлӧн 30 лунысь оз сёрджык (урасьӧм тӧлысь 15 лунысь оз сёрджык – отчётнӧй кадколастлӧн помшуӧмъяс серти) сетӧ Коми Республикаса сьӧм овмӧс министерствоӧ уджъяс вӧчӧм да адреснӧй уджасӧ пыртӧм объектъяс сьӧмӧн могмӧдӧм йылысь своднӧй отчёт.

28. Вынсьӧдӧм адреснӧй уджтас да уджъяс вӧчӧм да адреснӧй уджтасӧ пыртӧм объектъяс сьӧмӧн могмӧдӧм йылысь своднӧй отчёт вылӧ подуласьӧмӧн уполномочитӧм орган лӧсьӧдӧ да нуӧдӧ адреснӧй уджтаслысь юӧр ресурс (водзӧ – юӧр ресурс).

29. Юӧр ресурс лӧсьӧдӧны да нуӧдӧны адреснӧй уджтасӧ пыртӧм капитальнӧй стрӧйба объектъяс йылысь сэтчӧ юӧр пасйӧмӧн да сійӧ юӧрӧ вежсьӧмъяс пыртӧмӧн.

Юӧр ресурс лӧсьӧдан да нуӧдан пӧрадоксӧ урчитӧ уполномочитӧм орган.

30. Юӧр ресурсысь юӧрӧн вӧдитчӧны, медым лӧсьӧдны Коми Республикаын прогнозъяс да уджтасъяс,  шӧр кад да дыр кад вылӧ сӧвмӧдан концепцияяс да стратегияяс, мутас планируйтан схемаяс, локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд балаяс, медым примитны сьӧмкуд инвестицияяс, субсидияяс сетӧм йылысь решениеяс, лӧсьӧдны Коми Республикаса рӧскод кывкутӧмъяслысь реестр, а сідзжӧ мукӧд мог вылӧ, мый оз сулав паныд Россия Федерацияса да Коми Республикаса оланпастэчаслы.

31. Юӧр ресурсӧ пыртӧм юӧрсӧ йӧзӧдӧны «Ӧтуввез» юӧр да телекоммуникационнӧй везйын уполномочитӧм органлӧн официальнӧй сайтын адреснӧй уджтас збыльмӧдан помшуӧмъяс серти своднӧй отчёт оформитан кадпассянь 10 уджалан лунӧн. 

Коми Республикаса 

адреснӧй инвестиционнӧй уджтас 

лӧсьӧдан да збыльмӧдан пӧрадок дорӧ

Коми Республикаса  адреснӧй инвестиционнӧй уджтаслӧн
ФОРМА 

сюрс шайт
	 д/в№
	
	Объект иналан места
	ССМВ
	Закажитысь

(объект серти)
	Вынйӧр, мер. ед.
	Уджӧ пыртан 

да / либӧ проектнӧй документация лӧсьӧдан во
	Сьӧмкуд ассигнованиеяс

	
	
	
	
	
	
	
	20__

во
	Планӧвӧй кадколаст

	
	
	
	
	
	
	
	
	20__

во
	20__

во

	1. Коми Республикаса канму эмбурлӧн капитальнӧй стрӧйба объектъяс
	
	
	

	1.
	Коми Республикаса канму уджтас
	
	
	
	
	
	
	
	

	
	Уджтасув
	
	
	
	
	
	
	
	

	
	Коми Республикаса республиканскӧй сьӧмӧн медшӧр вӧдитчысь
	
	
	
	
	
	
	
	

	
	Объектъяс лыддьӧг (объектъяс серти проектнӧй да изыскательнӧй уджъяс)  
	
	
	
	
	
	
	
	

	
	…
	
	
	
	
	
	
	
	

	2.
	…
	
	
	
	
	
	
	
	

	
	
	
	
	
	
	
	
	
	

	2. Муниципальнӧй эмбурлӧн капитальнӧй стрӧйба объектъяс…
	
	
	

	1.
	Коми Республикаса канму уджтас 
	
	
	
	
	
	
	
	

	
	Уджтасув
	
	
	
	
	
	
	
	

	
	Коми Республикаса республиканскӧй сьӧмӧн медшӧр вӧдитчысь
	
	
	
	
	
	
	
	

	
	Объектъяс лыддьӧг (объектъяс серти проектнӧй да изыскательнӧй уджъяс)  
	
	
	
	
	
	
	
	

	
	
	
	
	
	
	
	
	
	

	2.
	…
	
	
	
	
	
	
	
	

	
	
	
	
	
	
	
	
	
	


ССМВ – сьӧмкудйысь сьӧмӧн медшӧр вӧдитчысьлӧн код.

Вуджӧдіс Кузнецова Н.А., 20 750 пас

